ՀԻՄՆԱՎՈՐՈՒՄ

«Հայաստանի Հանրապետության կառավարության 2022 թվականի մայիսի 13-ի N 648-Ա որոշման մեջ փոփոխություններ կատարելու մասին» Կառավարության որոշման նախագծի ընդունման
1. Իրավական ակտի ընդունման անհրաժեշտությունը
ՀՀ կառավարության որոշման նախագծի ընդունումը պայմանավորված է ՀՀ կառավարության 2022թ. մայիսի 13-ի N 648-Ա որոշման մեջ առկա վրիպակն ուղղելու անհրաժեշտությամբ: 

2. Ընթացիկ իրավիճակը և խնդիրները

ՀՀ կառավարության 2022թ. մայիսի 13-ի N 648-Ա որոշման համաձայն նախատեսվել է ՀՀ պաշտպանության նախարարությունում առկա նախկին ԽՍՀՄ ԶՈՒ-ից փոխանցված և ՀՀ ԶՈՒ-ում չշահագործված ԲՏՌ-60 տիպի զրահափոխադրիչը նվիրաբերել Արագածոտնի մարզի Օրգով համայնքին: Որոշման 2-րդ կետով սահմանված ժամկետում` ս.թ. մայիսի 17-ին, Պաշտպանության նախարարության և Արագածոտնի մարզի Աշտարակ համայնքի աշխատակազմի ներկայացուցիչների մասնակցությամբ գույքի նվիրաբերության պայմանագրի նոտարական հաստատման շրջանակներում պարզվել է, որ Օրգով համայնքի բացակայության պատճառով հնարավոր չէ կնքել պայմանագիր, ինչպես նաև Տարածքային կառավարման և ենթակառուցվածքների նախարարության 02.06.2022թ. N ՎՏ/20.1/14166-22 գրությամբ տեղեկացվել է, որ համայնքների խոշորացման արդյունքում Օրգով համայնքը 2021թ. հոկտեմբերի 6-ին ուժի մեջ մտած «Հայաստանի Հանրապետության վարչատարածքային բաժանման մասին» օրենքում փոփոխություններ և լրացումներ կատարելու մասին» N ՀՕ-328-Ն օրենքի համաձայն ներառվել է Արագածոտնի մարզի Աշտարակ միավորված համայնքի կազմում, որպես բնակավայր` Օրգով գյուղ անվանումով: Այդ կապակցությամբ անհրաժեշտություն է առաջացել համապատասխան փոփոխություններ կատարել որոշման մեջ:
3. Կարգավորման նպատակը և բնույթը
Որոշման նախագծի համաձայն որոշման մեջ նշված համայնքի անվանումը համապատասխանեցվում է «Հայաստանի Հանրապետության վարչատարած​քային բաժանման մասին» ՀՀ օրենքին:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.

Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   


Որոշման նախագիծը կապված չէ ռազմավարական կամ ոլորտային այլ փաստաթղթերի հետ:        

